
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۱۹/۰۸/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۷۱)

 شیردلخان

وایي چې   گنگوسې  محـمد حسن خان ورور.  والي سردار  د  د غزني  د غلزي  ۱۸۸۶د    یدسردار،  پای کې  په  کال  ز 

 شورشیانو له خوا ووژل سو.  

 شیردل خان

ز کال د اکتوبر په میاشت کې له  ۱۹۰۶. د  نفذـاحمدزی غلزی. د پاچا خان زوی. د لوگر د درې د سرخاب د سیمې یو مت

 خپل ترۀ او زوی سره یو ځای هندوستان ته وتـښـتـېـد. 

 شیردل خان 

له سردار عبدالرحمن خان سره په تاشکند کې وو او ورپسې د نوموړي    یدد کندهار د والي د کندهاري رحم دل خان زوی.  

د کابل د حکومت یو له بنسټیزو    یدز کال د سپتمبر په میاشت کې  ۱۸۸۵زښتو ډېرو متعمدو کسانو څخه وو. د    له  یو

 رسمي مقاماتو څخه یاد سوی دئ. 

 شیردل خان

نیدرمایر    – جرمن هنیگ  )چې د  بـېـرته وغوښتل سو  ظاهراً په دې دلیل    یدز کال کې  ۱۹۱۶حاجي، د چخانسور حاکم. په  

اسمعیل خان زوی سردار گل محـمد خان چې یو محـمدزی وو کړي ول. ددۀ ځای د    تونهددې پر ضد شکای  [1]  (مأموریت

 ونیو. 

 

 

 
1 - German Hentig-Niedermayer Mission 

 شیرگل خان

ز کال د فبرورۍ تر ۱۹۱۷د    ید ز کال کې په بریکوټ کې د صافي غنډ بولندوی وو،  ۱۹۰۸سید، غلزی. ډگروال. په  

 میاشتې پورې په همدې مقام پاتې سو. 

 شیرجان

ز کال کې  ۱۹۲۹په میاشت کې د سقاو د زوی حبیب الله د دربار وزیر. د عطاء الحق ورور. په  ز کال د جنورۍ۱۹۲۹د 

 له کورنۍ جگړې وروسته د سقاو له زوی او څو تنو نورو پیروانو سره یو ځای اعدم سو.

 شیرجان

 د سردار غلام محـمد طرزي بارکزي شاعر زوی. 

 شیرجان

په    دئهاغه سړی    یدتوخی،   او  یم  امیر شیرعلي خان  ئـې زه  اله گوله  ۱۸۸۱چې ویل  په غزني کې  ئـې  ز کال کې 

 له غلام حیدر خان چرخي سره یو ځای ونیول سو او ځنځیر او زولانه کابل ته واستول سو.   یدراوپاروله. 

 شیرجان

په لاهور   یدز کال کې زېـږېـدلی دئ.  ۱۸۶۷قزلباش، د امیر شیرعلیخان پر مهال د سپه سالار حسین علی خان زوی. په  

 کې مهاجر وو. د یعقوب علیخان ورور. 

 شیرخان

ز کال د اکتوبر په میاشت کې په الُان رباط کې د  ۱۸۷۹د میر احمد، په قوم تره کي زوی، د صاحب جان ورور چې د  

په پاڅون کې یو له مخکښو کسانو څخه وو. ویل سوي چې    ز کال کې د غلزیو۱۸۸۷په    یدعملیاتو پر مهال ووژل سو.  

لویه   هز کال د جون په میاشت کې د شیرجان تره کي تر مشرۍ لاندې د غزني او آب ایستاده تر منځ د یاغیانو یو۱۸۸۷د 

غونډه جوړه سوه. نوموړي د لغمان والي سردار غلام محـمد خان او د هغـۀ کورنۍ ئـې ونیوله او امیر عبدالرحمن خان ته  

وکړ چې د غلام محـمد خان د خوشې کولو په بدل کې دې ددۀ خپلوان له زندانه خوشې    وړاندیزئـې د یوۀ لیک په ترڅ کې 

ز کال د ډسمبر په میاشت کې یو فرمان صادر کړ ۱۸۸۷کړي. امیر ورسره موافقت ونـۀ کړ. راپورونه وایي چې امیر د 

 ان او محـمد شاه خان پرته نور ټول یاغیان بخښلي ول. چې په هغـۀ کې ئـې له عبدالکریم، شیرج

 شیر محـمد  

ز کال د ډسمبر په  ۱۸۸۱د    ید سردار، د مهردل خان زوی او د والي شیرعلیخان ناسکه ورور.  امیر عبدالرحمن خان  

هندوستان ته تبعید    له نورو سردارانو او د هغوی د پلویانو له لویې ډلې سره یو ځای په دې تور  میاشت کې له کندهار څخه

 چې گڼي له ایوب خان سره ئـې لاس یو کړی وو.   کړ

 شیر محـمد

امیر حبیب الله خان    یدز کال کې د احمدزیو د اله گولې پر مهال  ۱۹۱۲د کټواز احمدزی. د کټواز ملک. ویل سوي چې په  

ز کال کې اله گوله  ۱۹۱۲.  کله چې په  د نیک محـمد خان ناسکه ورور دئ  یدته وفادار پاتې سوی وو. ویل کـېـږي چې 

 د څمکنیو حاکم وو. ویل کـېـږي چې ددۀ کورنۍ په اصل کې پـښ یا آهنگره وه.   یدپیل سوه 

 شیر محـمد

سردار، محـمدزی. د سردار امیر محـمد خان ورور او د سردار محـمد اسلم خان ورور او د امیر دوست مـحـمـد خان 

 ز کال کې افغانستان ته راستون سو. ۱۹۱۳په لاهور کې مهاجر وو او په  لمسی.

 شیرمـحـمد 

سردار، په مشهد کې ئـې ژوند کاوۀ او له ایوب خان څخه ئـې مدد معاش یا مستمري تر لاسه کوله. د ایوب خان له ناسکه  

د کندهار له جگړې مخکې د امیر عبدالرحمن   یدد سردار محـمد صادق خان زوی وو.  ی دخور سره ئـې وادۀ کړی وو. 

 خان د لښکر له لیکو راوتـښـتـېـد او له ایوب خان سره یو ځای سو. 

 شیر محـمد 

یو مأموریت جوړ کړ او   ۀ دسردار، د سردار پردل خان زوی. پر امیر شیرعلیخان گران ووخو چندان نفوذ ئـې نـۀ درلود.  

د برتانوي مقاماتو له لوري ولـېـږل سو چې له عبدالرحمن خان سره په خان آباد کې وگوري. امیر تر یوې مودې پورې 

ورسره په نیکۍ چلند وکړ خو لږ موده وروسته ورباندې په دې دلیل په قهر سو چې د بیان آزاده بڼه ئـې درلوده او د  

اشت کې شیرمـحـمد ووهل سو، زندان ته وغورځول سو او تورکستان ته تبعید سو.  خو امیر  ز کال د ډسمبر په می۱۸۸۰

ې وغواړي او عبدالرحمن خان اسحق خان ته امر ورکړ چې ښـۀ چلند ورسره وکړي او ژمنه ئـې وکړه چې بـېـرته به ئـ

ز کال د جولای په میاشت کې وکړ. ددۀ خور سردار مـحـمد علم خان ته په امرتسر کې وادۀ سوه ۱۸۸۱همدا کار ئـې د  

 خو ژوند ئـې په افغانستان کې کاوۀ. 

 محـمد  شیر

سردار، په تهران کې ئـې ژوند کاوۀ او له ایوب خان څخه ئـې مدد معاش یا مستمري تر لاسه کوله. ددۀ مـېـرمن د سردار  

د سردار سلطان عزیز خان زوی وو، سردار سلطان عزیز خان هماغه سړی وو چې انگلیسانو    یدهاشم خان خور وه؛  

د کندهار په جگړې کې د دریمې کابلۍ لیوا بولندوی وو خو د جگړې له ډگره وتـښـتـېـد. ددۀ   ی دپه کابل کې غرغره کړ.  

ورور د سردار اسحق خان په خدمت کې وو. سردار ایوب خان له دۀ څخه په دې خوښ نـۀ وو چې د هاشم خان له خور  

 سره ئـې وادۀ کړی وو.  

 شیر محـمد 

 ز کال د جولای په میاشت کې ئـې ځای سیف الله خان ونیوۀ. ۱۹۱۷بارکزی، د گرمسیل حاکم، د 

 شیر محـمد

 د سرحد دار په توگه سرپرستي وکړه.   کې چخانسور په ز کال د اکتوبر په میاشت کې ئـې۱۹۱۷کوماندان. د 

 شجاع الدوله

ز کال کې پای دو یا  ۱۹۱۶ز کال کې زېـږېـدلی دئ. په  ۱۸۹۶چاریکارو ته نـېـږدې د غوربند. د ماوراء النهر دئ. په  

ز کال د جنورۍ په میاشت کې د امیر حبیب  ۱۹۱۷د    پیشخدمت وو او په هرات کې د جرمن د مأموریت مـېـلمه پال وو.  

د امیر حبیب الله خان له قتل سره وتاړۀ. امیر امان الله    یدپه توگه مقرر سو. گنگوسو    [2]  الله خان د فراش باشي حضوري 

ز  ۱۹۲۱په توگه مقرر کړ. د کابل د دویمې فرقې بولندوی او د    [3]   « امین العسعس»د کابل کوټوال او د پولیسو مشر    یدخان   

بریتیش کنفرانس کې یو    – ز کال کې په افغان  ۱۹۲۱کال د جنورۍ په میاشت کې د هرات د والي په توگه مقرر سو. په  

د هرات د رئـیس    یدد وزیر په توگه مقرر سو او وروسته ئـې ځای محـمود خان ته ورکړل سو.    [4]   «امنیت». د  وو  استازی

ز کال په ترڅ کې کابل ته  ۱۹۲۴ونیو او د    الدینز کال کې ئـې ځای میر زمان  ۱۹۲۳تنظیمیه په توگه مقرر سو او په  

کې امن او نظم ټینگ وساتي.  د   [5]   «سمت ِ شمالي»دنده ورکړل سوه چې په    ته  راستون سو. د منگلو د بغاوت پر مهال دۀ

ز کال د اپریل په  ۱۹۲۵ز کال د آگست په میاشت کې په لندن کې د وزیر مختار په توگه مقرر سو او لندن ته د  ۱۹۲۴

ز  ۱۹۲۹کندهار ته د جرمني له لارې احضار سو او د میاشت کې ورسـېـد. له یوې انگلیسۍ مـېـرمن سره ئـې وادۀ وکړ.  

اتحاد ته واستول سو. د   نـېـټې هرات ته    ۲۸ز کال د مارچ د میاشتې په  ۱۹۲۹کال د فبرورۍ په میاشت کې شوروي 

  ز کال د مې په میاشت کې ۱۹۲۹ورسـېـد او د امیر امان الله خان په پلوۍ ئـې د هرات د والي دنده پر غاړه واخیستله.  د  

نـېـټې   ۱۱ز کال د جولای د میاشتې په  ۱۹۲۹د سقاو د زوی د استازي  عبدالرحیم په رسـېـدو سره مشهد ته وتـښـتـېـد. د  

ز کال د ۱۹۲۹ز کال د سپتمبر په میاشت کې برلین کې وو. د  ۱۹۲۹مسکو له لارې لندن ته ستون سو. د    –د تاشکند  

ز کال د فبرورۍ په میاشت کې په ۱۹۳۶کې په جرمني کې وو. د  ز کال  ۱۹۳۳نوامبر په میاشت کې مسکو کې وو. په  

ز کال کې وفات  ۱۹۴۵روسیې کې وو. د دویمې نړۍ والې جگړې په ټولې مودې کې ئـې په جرمني کې ژوند وکړ او په 

 سو. 

 آقا مجددي  صدیق: وگورئ :  آقا مجـددي صدیق

 سکندر خان 

هندوستان ته د امیر حبیب الله خان د سفر   ز کال کې ئـې۱۹۰۷بارکزی، فراش باشي. د لویناب خوشدل خان ورور. په  

ز کال کې د  ۱۹۲۲ز کال پورې د میمنې والي. په  ۱۹۲۰تر    ۱۹۱۹ملتیا وکړه او په همدې کال ورسره هرات ته لاړ. له  

 ز کال کې د جلال آباد والي.  ۱۹۲۴قلات غلزایي حاکم. په 

 
2 - Chamberlain, Farash Bashi Huzuri 
3 - Kotwal of Kabul and Chief of Police, Amin-i-Asas 
4 - Amniat 
5 - Samt-i-Shamali 

 سکندر خان 

 ز کال کې د میمنې والي. ۱۹۱۹په  

 

 

 نور بیا 

 سکندر خان 

 ...سلطان احمد خان زوی. لاندنی مأخذ د «هرات د پخواني واکمن»سردار، د  

 

 

 ک لین  :قدرمنو لوستونکو! د ښاعلی رحمت آریا د آرشیف

